
– Skïemtjijen gïele edtja govlelgidh dovne gaskesadtemisnie skïemtjijen jïh 
båehtjierdæjjan gaskem, jïh evtiedimmesne healsoedïenesjistie.

ÅVTEBAAKOE

Mov lea aavoe Healsoe Noerhte DHG:n 
orre strategijem åehpiedehtedh. Dïhte 
bïhkedasside bigkie nasjonaale healsoe- jïh 
skïemtjegåetiesoejkesjisnie 2020 - 2023, 
gusnie evtiedimmie skïemtjijen healsoedïe-
nesjistie lea bijjemes dïjre. Skïemtjijen gïele 
edtja govlelgidh dovne gaskesadtemisnie 
skïemtjijen jïh båehtjierdæjjan gaskem, jïh 
evtiedimmesne healsoedïenesjistie. 

Strategije Healsoe Noerhte DHG:se 2021 
- 2024 vuesehte mah tjïelke strategeles 
dahkoeh Healsoe Noerhte DHG sæjhta 
prioriteeredh dejnie minngiebinie njieljie 
jaepine. Tjaatsege lea bijjemes, jïh lissine 
bieliestrategijh båetieh sjïere bielide gïeh-
telimmeste, regijonaale faagesoejkesjh jïh 
ekonomeles guhkiebasse soejkesje. Strate-
gije sæjhta vihkeles våarome årrodh gosse 
edtjebe regionaale evtiedimmiesoejkesjem 
revideeredh, mij lea Healsoe Noerhte 
DHG:n uvtemes strategije juktie healso-
edïenesjem evtiedidh. 

Healsoe Noerhte DHG stoerre seabrada-
hkeaktööre mij edtja sov gïehtelimmiem 
sjïehtesjidh nasjonaale ulmiej mietie jïh 
nænnoes åtnoen tjïrrh vierhtijste. Laaven-
jostoe sektovri dåaresth jïh gaskenasjonaa-
le ektiespïele tjuerieh bieline årrodh mijjen 
reeremistie dovne ekonomijen, barkiji jïh 
byjresen sisnjeli. 

Nöörje stoerre demograafeles jarkelim-
miej uvte tjåådtje. Låhkoe båarasåbpoe 
almetjijstie maahta guektiengïerth dan 
stoerre Noerhte-Nöörjesne sjïdtedh goh 
jeatjah lehkesne laantesne. Daate stoerre
 

haestemh vadta Noerhte-Nöörjese. Daate 
orre laavenjostoevuekieh kreava staateles 
jïh tjïelten etaati gaskem, healsoegïehte-
limmiej gaskem, barkoedåehkiej gaskem, 
healsoebarkiji gaskem jïh jïh skïemtjiji jïh 
lïhke fuelhkiej gaskem. Evtiedimmie åelie-
dihks laavenjostoste healsoeektievoetiguj-
mie ektine lea hijven vuesiehtimmie guktie 
tjoerebe åvtese barkedh. Dåårrehtimmie 
jïh maahtoebigkeme barkijijstie akte sjïere 
haesteme. Innovatijve strategijh, digitalise-
ereme jïh åtnoe orre teknologijeste  
sijhtieh orre nuepieh jïh loetemh vedtedh.  
Hijven laavenjostoen tjïrrh Healsoe  
Noerhte DHG sæjhta skreejrehtæjjine  
årrodh akten ahkedh bueriedæmman. 

Dïhte ellies haestemeguvvie seabrada-
hkejearsoesvoeten jïh riejriesvoeten 
sisnjelen healsoesuerkiem baajnehte. 
Noerhte-Nöörjesne tsiehkieh sjïerehealsoe-
dïenesjem baajnehtieh mah leah klijma-
jarkelimmien bïjre, vieksiesvoeti jïh pråå-
sehkevoeti bïjre gosse orre teknologijem 
sjïehtesje, veartenevijries baajnehtimmieh 
goh pandemije jïh bådtjavaanoe, cyber- 
håasome jïh jearsoesvoetepolitihke. 

Manne aavodem akten hijven jïh gieltegs 
laavenjostose healsoegïehtelimmiejgujmie, 
tjirkijigujmie, vaarjelimmietjirkijigujmie, 
skïemtjije- jïh utnijesiebriejgujmie jïh jeatjah 
seabradahkeaktöörigujmie jaepiej åvtese, 
buaratjommesasse gaajhkide årroejidie. 

Cecilie Daae  
reerije direktööre
Healsoe Noerhte DHG

– Daate orre laavenjostoevuekieh kreava staateles jïh tjïelten etaati 
gaskem, healsoegïehtelimmiej gaskem, barkoedåehkiej gaskem,  
healsoebarkiji gaskem jïh skïemtjiji jïh lïhke fuelhkiej gaskem.

6     Strategije Healsoe Noerhte DHG 2021–2024

Healsoe Noerhte DHG:n  
evtiedimmiemierievierhkie

1 Skïemtjijefeelemh, Luftambulansedïenesje, Healsoedïenesjen gïehtelimmieorganisasjovne neavroenedtese,  
Skïemtjegåetieåesteme jïh Skïemtjegåetiebigkeme 

Dajven healsoegïehtelimmie – Healsoe 
Noerhte DHG – doh vueliegællan healsoe-
gïehtelimmieh eekie:

• Noerhte-Nöörjen universiteete-
skïemtjegåetie 

• Nordlaanten skïemtjegåetie 

• Finnmarhken skïemtjegåetie 

• Helgelaanten skïemtjegåetie 

• Skïemtjegåetieapoteeke Noerhte 

• Healsoe Noerhte IKT 

Healsoegïehtelimmiej råålla jïh funksjovne  
leah lïhkebe buerkiestamme dajven evtie-
dimmiesoejkesjisnie 2035, gïehtelimmiej 
nænnoestimmiej mietie. Lissine regijovne 
jïh universiteeteskïemtjegåetide (Noerhte- 
Nöörjen Universiteeteskïemtjegåetie) jïh 
healsoegïehtelimmieh såemies regijovne-
funksjovnigujmie (Nordlaanten skïemtje-
gåetie), mah gåabpatjahkh aaj jienebh 
voenges skïemtjegåetieh utnieh, gïehtelim-
miedåehkesne healsoegïehtelimmieh  
voenges skïemtjegåetiejgujmie  
(Finnmarhken skïemtjegåetie jïh  
Helge laanten skïemtjegåetie), jïh  
gïehtelimmieh skïemtjegåetieapoteeke-
dïenesjidie jïh IKT-dïenesjidie. Tjåanghkan 
dajven healsoe gïehtelimmie jïh doh govhte 
healsoe gïehtelimmieh gïehtelimmie-
dåehkine «Healsoe Noerhte» sjidtieh, mij 
lea tjåenghkies baakoetjïerte abpe dåa-
hkan. 

Healsoe Noerhte DHG healsoedïenesjh 
privaate aktöörijste åasta, jïh lea vihkeles 
lissiehtahke healsoegïehtelimmiej darjoe-
midie. Skïemtjijh jïh lïhke fuelhkie edtjieh 
maehtedh dejtie privaate aktööride latjkojne  
nuhtjedh, seammalaakan goh skïemtje-
gåetieh. 

Healsoe Noerhte DHG eekie, dej golme 
jeatjah dajven healsoegïehtelimmiej-
gujmie ektine Nöörjesne, vïjhte nasjonaale 
healsoe gïehtelimmieh1. Daah gïehtelim-
mieh mejtie ektesne eekieh, leah akte 
joekoen stoerre bielie dehtie tjåenghkies 
sjïerehealsoedïenesjistie årroejidie abpe 
laantesne. Ståvroeh dejnie njieljie dajven 
healsoegïehtelimmine strategijide daejtie 
sïeltide sjæjsjalieh. 

Healsoe Noerhte DHG eekie, dej golme 
jeatjah dajven healsoegïehtelimmiejguj-
mie ektine Nöörjesne, vïjhte nasjonaale 
healsoe gïehtelimmieh1. Daah gïehtelim-
mieh mejtie ektesne eekieh, leah akte 
joekoen stoerre bielie dehtie tjåenghkies 
sjïerehealsoedïenesjistie årroejidie abpe 
laantesne. Ståvroeh dejnie njieljie dajven 
healsoegïehtelimmine strategijide daejtie 
sïeltide sjæjsjalieh. 

Healsoe Noerhte DHG:n strategije 2021    
mij ektiedimmiem gaskem visjovnem, 
ulmiem, stuvremeulmiem, barkoesuerkieh, 
åejvielaavenjassh jïh aarvoevåaromem 
vuesehte:

Figuvre 1: Healsoe Noerhte DHG:n strategeles evtiedimmiemierievierhkie

VIS JOVNE 
Ektesne healsoen bïjre noerhtene 

A ARVOEH 
•  Kvaliteete  •  Jearsoesvoete  
•  Ååkteme  •  Ektiespïele 

STUVREMEULMIEH
• Ovdaerpies vuertemem jïh jeerehtsh  

barkoefaamoenuhtemisnie giehpiedidh
• Psykiske healsoevaarjelimmiem jïh dåaresthfaageles  

spesialiseereme ruvsebåehtjierdimmiem prioriteeredh 
• Buerebe kvaliteete jïh skïemtjijejearsoesvoete 

BARKOESUERKIEH
• Mijjieh ellieslaakan jïh guhkiebasse soejkesjibie jïh stuvrebe 
• Mijjieh krïevenassh kvaliteetese bïejebe skïemtjijebåehtjierdimmesne 
• Mijjieh bueriedibie laavenjostoen tjïrrh 
• Mijjieh attraktijve barkoesijjide sjïehteladtebe 
• Mijjieh libie ryöjreldihkie 

ÅE JVIEL A AVENJASSH
Mijjieh sjïehteladtebe, soejkesjibie, organiseerebe jïh eevtjebe: 
• Skïemtjijebåehtjierdimmie Ööhpehtimmie healsoebarkijijstie 
• Dotkeme jïh innovasjovne 
• Lïerehtimmie skïemtjijijstie jïh lïhke fuelhkeste 
• Evtiedimmie medisijnen praksiseste,  

sujhtemistie jïh maahtoeevtiedimmeste

ULMIE 
Mijjieh sjïerehealsoedïenesjem Noerhte-Nöörjesne  
hoksebe, nasjonaale healsoepolitihkem tjïrrehtibie  
jïh seabradahkedïedtem vaeltebe 

Monnehke evtiedimmie- Ahkedh bueriedimmie

– Ektesne healsoen bïjre noerhtene 

Visjovne
Visjovne lea mijjen vaajteles guvvie  
båetijen aajkan man vööste seejkedibie. 
Mijjieh vielie buektiehtibie ektesne jïh 
våaroeminie mijjen aarvoevåaroemisnie: 
kvaliteete, jearsoesvoete, ååkteme jïh 
ektiespïele. 

Mijjieh vielie buektiehtibie gosse healsoe-
gïehtelimmieh gaskemsh jïh tjïeltigujmie 
jïh jeatjah healsoe- jïh seabradahkeaktööri-
gujmie ektine laavenjostoeh. Healsoe-
dïenesje lea skïemtjiji jïh lïhke fuelhkien 
gaavhtan, jïh dejgujmie ektine maehtebe

hijven healsoefaalenassh evtiedidh jïh  
vedtedh. Ektesne dïedtem utnebe ikte-
mierien healsoedïenesjen åvteste noerh-
tene. 

Healsoe daesnie lea dovne healsoe-
tsiehkien bïjre årroji luvnie jïh evtiedimmi-
en bïjre healsoedïenesjistie. Ektesne edtj-
ebe dan hijven healsoen åvteste barkedh 
goh gåarede årroji luvnie, jïh dam edtjebe 
buektiehtidh gosse ahkedh healsoedïene-
sjefaalenassem noerhtene evtiedibie. 

Healsoe Noerhte DHG:n visjovne lea:
Ektesne healsoen bïjre noerhtene 

Aarvoeh
Healsoe Noerhte DHG kultuvrem jïh  
dåemiedimmiem bigkie daej aarvoej tjïrrh: 

• kvaliteete

• jearsoesvoete

• ååkteme

• ektiespïele 

Kvaliteete, jearsoesvoete jïh ååkteme  
leah sjïerehealsoedïenesjen nasjonaale 
aarvoeh. Hijven ektiespïelen tjïrrh edtjebe 
sjïerehealsoedïenesjem vedtedh mij lea 
daej aarvoej mietie. 

Healsoe Noerhte DHG lea ektiespïelem 
lissiehtamme goh orre aarvoe-nåårme 

strategijesne. Goh ektiespïelijh mijjieh 
ållesth ussjedibie, jïh aktivyöki barkebe 
jïh mijjen daajroem jïh dååjrehtimmieh 
juekebe. Mijjieh ektesne dïedtem vaeltebe 
juktie hoksedh mijjieh laavenjasside hijven 
kvaliteetine darjobe dovne prosessesne jïh 
illedahkesne. Mijjieh seabradahke-
stillemem tjïrrehtibie dan buaratjomme-
sasse skïemtjijidie jïh nåhtose seabra-
dahkese, jïh sinsitniem ååkteminie jïh 
ræhpasvoetine gaavnedibie. Skïemtjijh jïh 
lïhke fuelhkie leah vihkeles meatanspïe-
lijh mijjen tjïertesne. Aarvojne ektiespïele 
mijjen mijjen visjovnem nænnoestibie 
Ektesne healsoen bïjre noerhtene. 

– Mijjen meatanbarkijh leah mijjen stööremes aarvoe.

Strategijen ulmie Healsoe Noerhte DHG:se
Daate akte strategije Healsoe Noerhte 
DHG:se, daate sæjhta jiehtedh akte strate-
gije dajven healsoegïehtelæmman (DHG). 
Ij leah strategije abpe gïehtelimmie-
dåahkan – Healsoe Noerhte – man sisnie  
gaajhkh healsoegïehtelimmieh regijov-
nesne. Strategije nasjonaale healsoe- jïh 
skïemtjegåetiesoejkesjem, regijonaale 
evtiedimmiesoejkesjem jïh stillemetjaatse-
gem våaroeminie åtna. Dïhte mijjen  

prioriteeremh vuesehte juktie dejtie 
guhkiebasse, strategeles ulmide jïh  
stuvremeulmide stillemetjaatsegisnie  
geatskanidh dej minngebe njieljie jaepiej. 
Dïhte ållermaahta mej råajvarimmiejgujmie  
DHG tjuara nïerhkedh, jïh mah edtjieh 
illedahkine utnedh healsoegïehtelimmieh 
stuvremeulmide jeksieh mej bïjre kreava 
stillemetjaatsegisnie. 

Figuvre 2 vuelielisnie Healsoe noerhte DHG:n strategije-hiarkijem vuesehte: 

Nasjonaale healsoe- jïh  
skïemtjegåetiesoejkesje 

Regijonaale  
evtiedimmie-soejkesje 

Healsoe Noerhte  
DHG:n strategije

Bielie-
strategije

Bielie-
strategije

Bielie-
strategije

Bieli-
estrategije

Bielie-
strategije

Bielie-
strategije

Bielie-
strategije

Bielie-
strategije

Healsoe Noerhte DHG:n strategije 
2021-2024 våaroeminie åtna dajven 
healsoegïehtelimmien göökte råållah 
sjïerehealsoedïenesjisnie, åejvielaaven-
jassh jïh seabradahkestillemem. Healsoe 
Noerhte DHG:n byjjes jïh vihkeles ulmie 
lea hoksedh- råålla mij sæjhta jiehtedh 
hoksedh årrojh Nordlaantesne, Romsesne 
jïh Finnmarhkesne jïh Svalbardesne seam-
mavyörtegs jïh faageles hijven faalenassem 
sjïerehealsoedïenesji bïjre åadtjoeh. Dïhte 
mubpie ulmie lea aajhtereråålla, mij lea 
guktie Healsoe Noerhte DHG edtja sov 
skïemtjegåetieh healsoegïehtelimmine 
organiseeredh, åestieminie ektine  
dïenesjijstie privaate aktöörijste. 

Sjïerehalsoedïenesjelaake, healsoegïehte-
limmielaake jïh skïemtjije- jïh utnije-
reaktalaake hoksedh-dïedtem jïh aajhtere-
dïedtem vihteste jïh skïemtjijidie reaktah 
healsoedïenesjidie vadta. 

Mijjen akte sjïere dïedte seammavyörtegs 
sjïerehealsoedïenesjh saemien årroejidie 
hoksedh. Daate sæjhta jiehtedh strategeles 
guhkiebasse evtiedimmiem sjïerehealsoe-
dïenesjijstie saemien årroejidie gorredidh,  
jïh daerpies ektiedahkoem jïh koordi-

2 Vuartesjh Healsoe Noerhte DHG:n nænnoestimmieh § 6 (baalte bïejesovveme svaalhtese 9. kapihtelisnie) 

neeremem jeatjah healsoeregijovnigujmie 
gorredidh. Saemien årroji daerpiesvoete 
sjïerehealsoedïenesjidie edtja gorresov-
vedh nasjonaale daltesisnie, jïh maahtoe 
saemien healsoen, gïelen jïh kultuvren 
bïjre tjuara gaajhkine bieline laanteste 
gååvnesidh. 

Doh åejvielaavenjassh mejtie Healsoe  
Noerhte DHG edtjieh sjïehteladtedh,  
organiseeredh jïh eevtjedh regijovnen 
sisnjelen leah2: 

• skïemtjijebåehtjierdimmie 

• ööhpehtimmie healsoebarkijijstie 

• dotkeme 

• lïerehtimmie skïemtjijistie jïh  
lïhke fuelhkeste 

• evtiedimmie medisijnen  
praksiseste, sujhtemistie jïh  
maahtoeevtiedimmeste 

Seabradahkedïedte mij lea EN:n 
monnehke ulmiej mietie, lea åajvahkommes  
sjïerehealsoedïenesjen bïjre. Healsoe  
Noerhte DHG:n strategije 2021 – 2024  
barkoesuerkieh åtna mah sijhtieh  
viehkiehtidh guktie Nöörje sov åelie-
dimmieh daennie suerkesne gorrede. 

– Årrojh Nordlaantesne, Romesne jïh Finnmarhkesne jïh Svalbardesne 
edtjieh seammavyörtegs jïh faageles hijven faalenassem åadtjodh.

14   Strategije Healsoe Noerhte DHG 2021–2024

Bijjemes stuvremeulmieh
Healsoe Noerhten regijonaale evtiedim-
miesoejkesje 2035 otnjegem barkose 
åvtese beaja mej teemaj jïh dåeriesmoeri 
bïjre mah bæjjese vaaltasuvvieh, jïh guktie 
gïehtelimmiedåehkie – Healsoe Noerhte 
– edtja dejgujmie barkedh. Ektiedahkoe, 
teknologije, maahtoe jïh ekonomeles 
aejlies barkoe leah vihkeles ulmiesuerkieh 
regijonaale evtiedimmiesoejkesjisnie 2035. 

Healsoe Noerhte DHG:n strategije  
2021-2024 åenebe tïjjesoejkesjem åtna,  
jïh mijjen prioriteeremh vuesehte juktie 
dejtie guhkiebasse ulmide jïh stuvre-
meulmide stillemetjaatsegisnie geatska-
nidh. Tjaatsege lea bijjemes, jïh lissieh-
tassine åtna bieliestrategijh sjïere bielide 
gïehtelimmeste, regijonaale faagesoejkesjh 
jïh ekonomeles guhkiebasse soejkesjem 
(goh vuesiehtamme figuvresne 2).  
Strategije sæjhta aaj bieline årrodh  
våaroemistie juktie orrestamme  
regijonaale evtiedimmiesoejkesjem  
darjodh boelhkese 2023-2038. 

Bijjemes, jaapetje stuvremeulmieh leah 
vadtasovveme stillemetjaatsegisnie  
Healsoe- jïh hoksedepartemeenteste,  
jïh leah tjåadtjoen orreme guhkiem: 

• Ovdaerpies vuertemem jïh jeerehtsh 
barkoefaamoenuhtemisnie  
giehpiedidh 

• Psykiske healsoevaarjelimmiem jïh 
dåaresthfaageles spesialiseereme  
ruvsebåehtjierdimmiem prioriteeredh 

• Buerebe kvaliteete jïh  
skïemtjijejearsoesvoete 

Prioriteereme barkoesuerkiej tjïrrh  
(vuartesjh 7. kapihtelem), edtjebe  
båetijen aejkien daerpiesvoeth dåastodh 
jïh iktemierien bueriedimmiem jïh  
monnehke evtiedimmiem sjugniedidh.  
Barkoesuerkieh våaroeminie utnieh  
haestemh jïh evtiedimmievæhtah  
(ållermaahteme 6. kapihtelisnie).

 

– Edtjebe båetijen aejkien daerpiesvoeth dåastodh jïh ahkedh 
bueriedimmiem jïh nænnoes evtiedimmiem sjugniedidh.

Haestemh jïh evtiedimmievæhtah 
Båetijen aejkien aerviedimmieh healsoe-
tsiehkeste årroji luvnie jïh prognovsh 
demograafeles evtiedimmien bïjre, sjïere 
haestemh sjïerehealsoedïenesjasse  
vuesehte. Årromemöönsterh jorkesieh, 
mijjieh jienebh båarasåbpoe almetjh 
sjïdtebe, skïemtjelassemaajsoe jorkese jïh 
mijjieh vaenebh sjïdtebe mah maehtieh 
viehkiehtidh. Årrojh sijjen reaktah demt-
tieh seammavyörtegs healsoedïenesji bïjre 
hijven kvaliteeteste bielelen ovdaerpies 
vuertedh, jïh dah vielie veanhtadieh. Daate 
sæjhta varke haestemh vedtedh stoerre 
bieline laantebieleste, jïh dan gaavhtan 
krïevije sjædta sjaavnjoeh jïh nuepieh  
ektiedidh dej vierhtiej sisnjeli mejtie  
utnebe. 

Maahta guhkie årrodh skïemtjijen jïh 
skïemtjegåetien gaskem Noerhte-Nöörjes-
ne. Viehkine orre teknologijem evtiedidh 
jïh åtnose vaeltedh, gåhkoe skïemtjegåa- 
tan ij leah vielie dan vihkele. Monnehke 
healsoedïenesje kreava mijjieh åtnose 
vaeltebe dejtie nuepide mejtie teknologije 
vadta, jïh meatanbarkiji maahtoe evtie- 
såvva jïh åtnasåvva bööremeslaakan. Ajve 
dellie maehtebe laavenjasside fleksijbe-
lelaakan jïh radtjoeslaakan loetedh. Tek-
nologeles evtiedimmien gaavhtan jienebh 
funksjovnh mah aarebi ajve naan gille jïh 
stoerre skïemtjegåetieh utnin, aaj unnebe 
skïemtjegåetine gååvnese daelie.

Evtiedimmien gaavhtan persovnesjïehte-
damme bådtjan sisnjelen gåarede båeh-
tjierdimmiem fïerhten almetjasse sjïehte-
didh. Daate joekoen sjïere spesialiseereme 
dalhketjh jïh maahtoem kreava, jïh sæjhta 
evtiedimmiem giesedh sentraliseereme 
diagnostihken jïh dïenesji vööste viermine. 
Kåansteles intelligeense jïh stoerre  
veahkah daatijste (big data) maehtieh 
dïenesjidie radtjoestidh. Viehkine illedahkh 
dotkemistie jïh innovasjovneste åtnose 
vaeltedh, vuesiehtimmien gaavhtan sen-
sovre-teknologije, maahta sentraliseere-
mem vuastalidh, jïh maahta sjïehteladtedh 
guktie vielie båehtjierdimmiem jïh  
viehkiem hïejmesne vadta. Naemhtie 
medisijnen evtiedimmie sæjhta dïenesjidie 
dovne sentraliseeredh jïh desentralise-
eredh. 

Daan barkoen baalte edtjebe stuerebe 
haestemeguvviem gïetedidh. Jaepien 2030 
åvtelen Nöörje lea jïjtjemse åeliedamme 
klijmagaasseluejhtemh 50 proseentigujmie 
giehpiedidh viertiestamme 1990-daltesinie. 
Healsoe Noerhte lea stoerre seabradahke-
aktööre jïh tjuara daam syjhtedassem 
itjmieslaakan vaeltedh. Jeatjah evtiedim-
mievæhtah leah globaliseereme, jarkelim-
mieh jearsoesvoetepolitihkeles guvvesne 
jïh klijmahaestemh, man åvteste daerpies 
sjædta areaalide soejkesjidh jïh vielie 
ekstreeme veareldem gïetedidh. Mijjieh 
vielie jearohke sjïdtebe teknologijeste mij 
stoerre krïevenassh beaja bïevnese-
jearsoesvoetese.

– Mijjieh bueriedibie laavenjostoen tjïrrh.

Figuvre 3. Ektiedimmie haestemi, evtiedimmievæhtaj jïh prioriteereme 
strategeles dahkoej gaskem 

Prioriteereme strategeles dahkoeh
VÏJHTE BARKOESUERKIEH

Barkoesuerkieh leah doh strategeles dahkoeh mejtie sïjhtebe tjïertestidh  
strategijeboelhken:

1. Mijjieh ellieslaakan jïh guhkiebasse soejkesjibie jïh stuvrebe

2. Mijjieh krïevenassh kvaliteetese bïejebe skïemtjijebåehtjierdimmesne

3. Mijjieh bueriedibie laavenjostoen tjïrrh

4. Mijjieh attraktijve barkoesijjide sjïehteladtebe

5. Mijjieh libie ryöjreldihkie

PRIORITEEREME  
STR ATEGELES DAHKOEH

• Mijjieh ellieslaakan jïh  
guhkiebasse soejkesjibie jïh  
stuvrebe

•  Mijjieh kvaliteetem krïevebe 
skïemtjijebåehtjierdimmesne

• Mijjieh bueriedibie  
laavenjostoen tjïrrh

• Mijjieh attraktijve  
barkoesijjide sjïehteladtebe

• Mijjieh libie ryöjreldihkie

HAESTEMH JÏH 
EV TIEDIMMIEVÆHTAH

• Mijjieh jienebh båarasåbpoe  
almetjh jïh vaenebh mah  
maehtieh viehkiehtidh

• Jïenebh båehtjierdimmiem  
guhkebem daarpesjieh

• Teknologije – lissiehtamme  
nuepieh jïh lissiehtamme  
åasah

• Skïemtjije vielie veanhtede

• Stoerre haestemeguvvie

1. Mijjieh ellieslaakan jïh 
guhkiebasse soejkesjibie jïh 
stuvrebe 
Stuvremen gaavhtan gïehtelimmeste jïh 
hijven laavenjostoen gaavhtan gaskem 
healsoegïehtelimmieh jïh privaate deallah-
tæjjah, gaskem stuvreme, tjirkijh, vaarje-
limmiedïenesje, skïemtjijh jïh lïhke fuelh-
kie aktem ektie goerkesem utnebe  
man öörnegen mietie jïh guktie edtjebe  
prioriteeredh. Dan gaavhtan gåarede 
aktem bijjemes jïh ellies fokusem utnedh 
evtiedæmman sjïerehealsoefaalenassese  
Noerhte-Nöörjesne. Dan gaavhtan aaj 
seamma goerkesem utnebe ihke jeatjah-
tehteme lea daerpies juktie maaksoeh 
gïetedidh mah leah vïedteldihkie skåårve-
midie, sjæjsjalimmide systeemen tjïrrh  
Nye metoder3 jïh evtiedimmie orre  
faalenassijste. 

Guhkiebasse soejkesjimmien tjïrrh regijov-
ne lea lyhkesamme jienebh orre skïemtje-
gåetieh bigkedh. Dej leah daajbaaletje 
teknologeles dalhketjh jïh digitaale dïrregh 
mejtie barkijh jolle maahtojne gïetedieh. 

3 Nye metoder akte nasjonaale systeeme juktie vuekieh sjïehtesjidh jïh galhkedh (bådtjah, båehtjierdimmievuekieh, 
medisijnen teknihkeles dalhketjh) sjïerehealsoedïenesjisnie. Dajven healsoegïehtelimmieh leah aajhterh. Nye metoder 
sjæjsjalimmieforumem åtna mij sjæjsjalimmieh vaalta.

Skåårvemesoejkesjimmie aktem boelhkem 
åtna mij vaasa gaektsie jaepieh, jïh  
staeriesåvva fïerhten jaepien guktie 
iktegisth maehtebe stööregs otnjegem 
hööltedh. Mijjen gïehtelimmiebudsjedth 
bïejesuvvieh njieljie jaepide åvtese. 
Guhkiebasse soejkesjimmie hijven  
dahkoenuepiem vadta juktie tjïelke  
tjoevkesem faageles evtiedæmman jïh 
innovasjovnese utnedh. 

Tïjjen åvtese sæjhta geervebe sjïdtedh 
maehteles barkoefaamoem reebledh.  
Healsoe Noerhte tjuara strategeles  
barkedh juktie sjïerehealsoedïenesjem 
nænnoesåbpoe darjodh, jïh olles dan jea-
rohke sjïdth sæjjasadtjebarkijijstie ålkoe-
laantese. Gosse skåårvemh dorje-
suvvieh avanseerte dalhketjinie dellie dïhte 
jolle krïevenassh beaja maehteles barki-
jidie mah daajroem utnieh prosedyjri jïh 
rutijni bïjre. Dej jolle maaksoej gaavhtan 
sæjjasadtjebarkijigujmie jïh giehpiedamme 
nuepie ålkoelaanten sæjjasadtjebarkijh 
nuhtjedh, lea daerpies råajvarimmieh 
darjodh juktie regijovnen riejriesvoetem 
tjåadtjoehtidh. 

– Guhkiebasse soejkesjimmie hijven dahkoenuepiem 
vadta juktie tjïelke tjoevkesem faageles evtiedæmman 
jïh innovasjovnese utnedh.

Juktie iktemierien bueriedimmiem jïh monnehke evtiedimmiem 
gorredidh sïjhtebe joekoen daejnie barkedh doh båetije njieljie 
jaepieh: 
• nasjonaale stuvremeulmieh illedh jïh  

nasjonaale healsoepolitihkem tjïrrehtidh 

• regijonaale ulmieh jaksedh, faageles 
evtiedimmiesoejkesjh jïh bieliestrategijh 
evtiedidh jïh orrestidh 

• viehkiehtidh guktie skïemtjegåetiegïeh-
telimmieh faalenassh daej suerkiej 
sisnjeli prioriteerieh; psykiske healsoe- 
vaarjelimmie, dåaresthfaageles  
spesialiseereme ruvsebåehtjierdimmie, 
kronihkeredåehkieh, maanah jïh noerh 
jïh båarasåbpoe almetjh iktedamme 
daerpiesvoetigujmie 

• guhkiebasse skåårvemesoejkesjem  
tjåadtjoehtidh jïh nåhtoeeffektem  
åadtjodh stoerre skåårvemijstie 

• daerpies vierhtieh bïevnesejearsoes- 
voetese prioriteeredh 

• barkoeprosessh aelhkebe darjodh  
systematihkeles bueriedimmie barkoen 
tjïrrh

• seabradahkedïedtem itjmieslaakan  
vaeltedh jïh viehkiehtidh guktie stoerre 
giehpiedimmie sjædta CO2-ste byjngetje 
byjresasse. Råajvarimmie bæjjese  
fulkesåvva jïjtse bieliestrategijesne  
klijman, byjresen jïh krïevenassi bïjre  
healsoegïehtelimmide. 

2. Mijjieh kvaliteetem 
skïemtjijebåehtjierdimmesne 
krïevebe 
Nöörjen healsoesuerkie dïenesjh jolle  
kvaliteeteste deellie viertiestamme  
laantigujmie mejgujmie iemie jïjtjemse 
viertiestidh. Læjhkan nuepie jïh daerpies 
ahkedh bueriedimmine. Skïemtjije jïh lïhke 
fuelhkie edtjieh eadtjoehkåbpoe meatan 
sjïdtedh båehtjierdimmesne. Dej orre  
healsoeektievoeti tjïrrh edtja ellies-
åbpoe jïh iktemierien dïenesjh evtiedidh 
skïemtjegåetiej, voestesdåakteren jïh  
tjïelten healsoe dïenesjen gaskem. 

Båetijen aejkien sïjhtebe enn vielie maeh-
tedh åtnose vaeltedh stuerebe healsoe-
daataveahkah ryöktesth soejkesjimmesne, 
tjïrrehtimmesne, evalueeremisnie jïh 
staeriedimmesne praksiseste. Healsoedaata 
aaj våaromem vadta vielie jïh buerebe 
dotkemasse effekti bïjre dehtie båehtjier-
dimmeste mij faalasåvva. Daajroe jeerehtsi 
bïjre edtja åtnasovvedh gosse edtja  
standaarden mietie skïemtjijeprosessh  
evtiedidh. Kvaliteetebarkoe akti vyöki  

barkoem våaroemisnie åtna gusnie  
ræhpasvoete joekehtsi bïjre, faaktabase-
ereme dåeriesmoereloeteme jïh lïereme 
sinsitneste. 

Jolle spesialiseereme byjresh edtjieh 
skreejrehtæjjine årrodh juktie persovne-
sjïehtedamme diagnostihkem jïh båeh-
tjierdimmiem evtiedidh. Medisijnen jïh 
teknologeles evtiedimmie vielie avanse-
erte dalhketjh jïh jolle maahtoem kreava 
man gaavhtan såemies dïenesjh sijhtieh 
tjöönghkesovvedh akten sæjjan. Medisij-
nen mietiemoerh, åtnoe teknologijeste jïh 
hijven laavenjostoe healsoegïehtelimmiej 
gaskem, maahta darjodh guktie dïenesjh 
mah aarebi leah aktene sijjesne orreme, 
maehtieh jieniebidie sijjide bïejesovvedh, 
aaj gåatan skïemtjijen gåajkoe.  
Tjuara dan åvteste jearsoe jïh  
nænnoes digitaale  
infrastruktuvrem  
prioriteeredh. 

– Healsoedaata våaromem vadta vielie jïh buerebe  
dotkemasse effekti bïjre dehtie båehtjierdimmeste mij faalasåvva.

Juktie ahkedh bueriedimmiem jïh monnehke evtiedimmiem  
gorredidh sïjhtebe joekoen daejnie barkedh doh båetije njieljie 
jaepieh: 
• desentraliseeredh dam maam maehtebe,  

jïh tjöönghkedh dam maam tjoerebe 

• hoksedh dïenesjh deelledh nasjonaale 
njoelkedassi jïh bïhkedimmiej mietie

• akten «lïerije organisasjovnese skreej- 
rehtidh» viehkine hijven kultuvrem 
tseegkedh joekehtadtemereektemen jïh 
gïetedimmien bïjre 

• daata nuhtjedh kvaliteeteregisterijstie 
jïh jeatjah healsoeregisterijstie juktie  
bueriedidh jïh prioriteeredh, jïh tjyölkehke  
jïh ræhpas årrodh illedahki bïjre 

• hijven vuekide sjïehteladtedh juktie 
utnijedååjrehtimmieh jïh joekehtadte-
mebïevnesh skïemtjijijstie jïh lïhke  
fuelhkeste veedtjedh 

• skïemtjijeprosessem bueriedidh åtnoen  
tjïrrh teknologijeste, registreereme 
utnijedååjrehtimmeste, struktureereme 
elektrovneles skïemtjijejournaaleste, 
kurveløsning, gaptjeldihkie  
bådtjavuekie jïh ånnetji ånnetji åtnose  
vaeltedh kåansteles intelligeense  
gosse vååjnoe goh dagkeres  
teknologije lea maereles jïh eensi 

• ektie regijonaale prosedyjrh, standaardh jïh 
vuekieh guhkiebasse evtiedidh 

• diagnostihkem, båehtjierdimmiem jïh 
dåarjoefunksjovnh våålese prioriteeredh 
mah muevies nåhtoe-aarvoem utnieh 

• maahtoem nænnoestidh healsoe-
faageles dotkemen bïjre aaj klinihkeles 
dotkeme, innovasjovne jïh iktemierien 
buerie dimmie 

• låhkoem klinihkeles båehtjierdimmie- 
goerehtimmijste lissiehtidh Nasjonaale 
dahkoesoejkesjen mietie klinihkeles  
goerehtimmide. Jienebh skïemtjijh 
edtjieh faalenassem åadtjodh meatan 
årrodh sjyöhtehke klinihkeles  
goerehtimmine 

• madtjeldehtedh skïemtjijh skïemtje-
gåetine barkijh dåastoeh mah sijjen 
faageles maahtoem jïh dåaresthfaageles 
laavenjostoemaahtoem ektiedieh  
klinihkeles dååjrehtimmine,  
profesjonaliteetine, vietselesvoetine  
jïh almetjevoetine 

3. Mijjieh bueriedibie laaven-
jostoen tjïrrh
Skïemtjijh edtjieh viehkiem aktede ahkedh 
healsoedïenesjistie åadtjodh jïh mijjieh 
edtjebe viehkiehtidh guktie sertiestimmieh 
dej ovmessie aktööri gaskem eah damte-
mes sjïdth. Hijven healsoedïenesjh hijven 
akti vyöki barkoem krievieh skïemtjijen, 
lïhke fuelhkien jïh healsoeaktööri gaskem 
mah maehtieh viehkiehtidh guktie hijven 
skïemtjijeprosesse sjædta. Mijjieh edtjebe 
skreejrehtæjjine årrodh juktie healsoe-
ektievoetide evtiedidh, mah edtjieh hok-
sedh healsoegïehtelimmieh jïh tjïelth leah 
åeliedihks ektievoetesne dej skïemtjiji bïjre 
mah dam jeenjemes daarpesjieh.

Skïemtjijeprosesse edtja hoksedh salkeh-
timmie jïh båehtjierdimmie sjugniehtuv-
vieh bielelen ovdaerpies guektiengïerts 
barkoe dorjesåvva, joekoen dej veajkoej 
gusnie jienebh aktöörh leah meatan  
prosessesne. Edtja latjkoeh tseegkedh mej 
laavenjassi bïjre mah dorjesuvvieh gusnie, 
guktie skïemtjijh slyöhpoeh dejtie seamma 
gyhtjelasside vaestiedidh, jïh slyöhpoeh 
dejtie seamma goerehtimmide darjodh 
gaajhkene lehkesne gusnie healsoe-
viehkiem åadtjoeh.

Sïjhtebe rååresjimmesne healsoegïehte-
limmiejgujmie vuarjasjidh jïh råajvarim-
miejgujmie nierhkedh mah leah evtie-
dimmien bïjre daan beajjetje modelleste 
healsoedïenesjh deelledh. Illedahke  
maahta sjïdtedh laavenjassh sertedh 
skïemtjegåetiej gaskem jis lea maereles. 

– Hijven healsoedïenesjh hijven akti vyöki barkoem krievieh 
skïemtjijen,lïhke fuelhkien jïh healsoeaktööri gaskem mah maehtieh 
viehkiehtidh guktie hijven skïemtjijeprosesse sjædta.

Juktie ahkedh bueriedimmiem jïh monnehke evtiedimmiem gorre-
didh sïjhtebe joekoen daejnie barkedh doh njieljie båetije jaepieh; 

4 Ektieveeljeme akte prosesse gusnie datne healsoebarkijigujmie ektine sjæjsjalimmieh vaaltah mej goerehtimmie-  
jïh båehtjierdimmievuekiej bïjre mah bööremes dutnjien sjiehtieh, vuartesjh https://www.helsenorge.no/samvalg/ 
hva-er-samvalg/ 

• skreejrehtidh guktie skïemtjijh jïh lïhke 
fuelhkie meatan vaaltasuvvieh, dovne 
strategeles daltesisnie utnijelaavenjost- 
ojne jïh fïereguhten båehtjierdimmiepro-
sessesne (ektieveeljeme4) 

• skïemtjiji nuepieh lissiehtidh eadtjohke-
laakan meatan årrodh jïjtse båehtjier- 
dimmesne, vuesiehtimmien gaavhtan 
skïemtjije- jïh lïhkefuelhkielïerehtim-
miem prioriteeredh 

• madtjeldehtedh guktie staeries gaske-
setjåanghkoeh gaskem healsoegïehte-
limmieh jïh NAV jïh jeatjah byögkeles 
aktöörh juktie skïemtjijh dåarjoehtidh 
sjïere daerpiesvoetigujmie 

• lissiehtamme laavenjostoem eevtjedh 
healsoegïehtelimmiej gaskem jïh privaate 
aktöörigujmie juktie ulmiem jaksedh 0 
tïjjemierietsööpkeme jïh vaenebh goh 50 
biejjieh vuertemetïjje åvtelen 2022 

• laavenjostoem dåarjoehtidh healsoegïeh-
telimmiej jïh tjïelti gaskem guktie aelhke-
be sjædta digitaale sjïerehealsoedïenesjh 
nuhtjedh dejtie skïemtjijedåehkide mah 
maehtieh dejtie dïenesjidie maereles- 
laakan nuhtjedh 

• gaskese årrodh skïemtjegåetien jïh  
staeriesdåakteri gaskem juktie maah- 
toem nænnoestidh jïh viehkiehtidh 
guktie vaenebh skïemtjijh ovdaerpies 
skïemtjegåatan seedtesuvvieh 

• skreejrehtæjjine årrodh ikte laavenjostoe 
tjïelti jïh healsoegïehtelimmiej gaskem 
healsoeektievoetine aktelaaketje rutijnh 
evtiedieh skïemtjijeprosesside 

• hoksedh sertiestimmie gosse olkese 
tjaalasåvva skïemtjegåeteste ij damtemes 
sjïdth jïh tjïelke dåarjedimmie mænngan 
olkese tjaalasovveme skïemtjegåeteste, 
vuesiehtimmien gaavhtan hoksedh ij  
gaatoe sjïdth bådtjaåtnosne gosse  
jeatjah hoksedaltese sjædta 

• laavenjostoelatjkoeh darjodh universite-
etigujmie jïh saemien jïlleskuvline juktie 
ööhpehtimmieprogrammh hammoedidh 
dïenesjen daerpiesvoeten mietie, jïh  
dotkemem eevtjedh jolle kvaliteeteste 
min nåhtose sjædta skïemtjijidie 

• raerieh veedtjedh jïjtjevyljehke organi-
sasjovnijste juktie lissiehtamme tryjjem 
skïemtjegåetine sjugniedidh 

• seabradahke- jïh healsoedïenesje- 
evtiedimmiem baajnehtidh åeliedihks 
laavenjostoen tjïrrh jeatjah seabradah-
keaktöörigujmie, goh fylhkentjïelth jïh 
Saemiedigkie 

• ræhpas jïh hijven dialogem utnedh 
mijjen byjreskigujmie, jïh laaven- 
jostoeaktöörh jïh jeatjah guejmieh  
meatan vaeltedh sjyöhtehke aamhtesinie 

4.Mijjieh attraktijve  
barkoesijjide sjïehteladtebe 
Mijjieh sjïehteladtebe ihke healsoegïehte-
limmieh edtjieh stabijle, healsoe-eevtjije 
jïh attraktijve barkoesijjieh årrodh, mah 
gohtjedieh, evtiedieh jïh utniehtieh dam 
maahtoem mijjieh daarpesjibie juktie  
jearsoe jïh hijven båehtjierdimmiem  
vedtedh skïemtjijidie. Akte lïhke ektie-
dimmie hijven barkoebyjresen jïh hijven 
skïemtjijejearsoesvoeten gaskem. Jearsoe 
jïh maehteles meatanbarkijh mah hijven 
jïh veanhtadihks barkoetsiehkieh utnieh, 
jearsoe skïemtjijebåehtjierdimmiem vadta. 

Jearsoe årrodh bïeljelidh jïh orre vuekieh 
raeriestidh, nuepieh vadta ahkedh buerie-
didh jïh innovasjovnese. Tïjje doekoe sæjhta  
hijven kvaliteetem vedtedh. Akti vyöki 
barkoe jïh hijven laavenjostoe guejmiej 
gaskem gusnie utniejidie, meatanbarkijidie 
jïh laavenjostoeguejmide ræhpasvoetine, 
ååkteminie jïh goerkesinie gaavnedibie lea 
vihkeles våarome juktie attraktijve barkoe-
sijjieh sjugniedidh. 

Gosse haestemh dåårrehtimmine jïh fer 
vaenie barkijh barkosne dellie akte vaahra 
fïereguhte fer stoerre barkoemaajsoem 
åådtje, skïemtjegaatoe stuerebe sjædta jïh 
ij kapasiteetem utnieh jïjtjemse faageles 
evtiedidh. Dan gaavhtan gïehtelimmieh 

maehtieh nåake gievlien sïjse båetedh 
gusnie jearohke sjidtieh dovres barkijh 
leejjedh. Jis edtja nænnoes gïehtelimmiem 
utnedh dellie lea jearohke barkijeveahkam 
soejkesjidh guhkiebasse jïh laavenjasside 
fleksjibelelaakan juekedh mejtie darjome-
evtiedæmman jïh dan daerpies maahtose 
sjïehtede. 

Healsoe Noerhte daarpesje leejjeme  
sæjjasadtjebarkijh tjarke giehpiedidh,  
jïh syjhtedassine åtna daerpiesvoetem  
sæjjasadtjebarkijijstie giehpiedidh unne-
mes 30 % jaepien 2023 åvtelen, viertie-
stamme jaepine 2019, vuesiehtimmien 
gaavhtan råajvarimmiej tjïrrh juktie  
barkijh utniehtidh ihkuve, ellies barkojne. 
Akte tjoevtenje juktie dejnie lyhkesidh 
lea faage-evtiedimmie. Mijjieh vïenhtebe 
meatanbarkijh mah faageles evtiedim-
miem åadtjoeh jåarhkeööhpehtimmien jïh 
sisnjelds maahtoe-evtiedimmien tjïrrh, dah 
sån sijhtieh mijjen gïehtelimmine barkedh 
guhkebem.

Mijjieh sïjhtebe åvtehkh dåårrehtidh jïh ev-
tiedidh, jïh sïjhtebe væjkeles faagealmetjh 
skreejrehtidh åvtehkebarkoeh vaeltedh. 
Mijjieh sïjhtebe eadtjohkelaakan meatan 
årrodh regijonaale jïh nasjonaale laaven-
jostosne stuvremasse jïh åvtehke-
evtiedæmman. 

Juktie ahkedh bueriedimmiem jïh monnehke evtiedimmiem gorre-
didh sïjhtebe joekoen daejnie barkedh doh båetije njieljieh jaepieh: 
• joekoen vielie vierhtieh ööhpehtæmman 

jïh maahtoeevtiedæmman prioriteeredh 

• lïhke laavenjostedh ööhpehtimmie- 
institusjovnigujmie juktie kapasiteetem  
lissiehtidh, daan sisnie desentraliseereme  
ööhpehtimmie 

• healsoegïehtelimmide madtjeldehtedh 
jienebh lïerehtæjjah jïh «traineeh» sïjse 
vaeltedh mah barkoeseehtemem åadtj- 
oeh mænngan lïerehtimmieboelhkem 
tjïrrehtamme 

• regijonaale maahtoejarngem digitaale 
lïeremasse tseegkedh 

• guejmielaavenjostoem akten healsoe-
eevtjije barkoefaalijepolitihken åvteste 
nænnoestidh 

• skïemtjegaatoem jïh barkoeorrijimmiem 
giehpiedidh viehkine kapasiteetem inklu-
deereden barkoejieliedasse jïh stïeresne-
barkose nænnoestidh

•  systematihkem meatanbarkijegoereh-
timmesne ForBedring nuhtjedh juktie 
hijven jïh jearsoe barkoebyjresem  
evtiedidh 

• skreejrehtæjjine elliestïjjenkultuvrese 
årrodh guktie healsoegïehtelimmieh 
jienebh barkijh seehtieh ellies, ihkuve 
barkojne 

• strategeles barkoeveahkasoejkesjim-
miem jïh avanseerte laavenjassesoejke-
sjimmiem sjïehtesjidh goh ektie metodih-
ke healsoeregijovnesne 

• laavenjassejuekemem tjïrrehtidh juktie 
maahtoem åtnose vaeltedh mij ij åtna- 
sovvh jïh hoksedh vihkeles maahtoe 
reaktoelaakan åtnasåvva

• hijven stuvremasse madtjeldehtedh jïh 
åvtehkeevtiedimmiem faalehtidh mij  
våaromem åtna dejstie væjkalomme-
sijstie lïeredh 

5. Mijjieh libie ryöjreldihkie 

Mijjieh tjoerebe jieledem jïh healsoem 
aktegsalmetjidie jïh årroejidie vaarjelidh, 
vihkeles almetjereaktah voebnesjidh jïh 
dïedtem riejriesvoeten åvteste vaeltedh 
juktie vihkeles seabradahkefunksjovnh 
gorredidh. Mijjieh krööhkestibie stoerre 
gåhkoeh, krïevije klijmatsiehkieh, jearsoes-
voetepolitihkem, globaliseeremem jïh 
demograafeles haestemh, jïh riejries-
voetem ov-vaajteles heannadimmieh 
hööptedh jïh gïetedidh. Healsoe Noerh-
te DHG tjoevtenjeråållam åtna barkosne 
ellies riejriesvoetine, lïhke laavenjostosne 
jeatjah vihkeles seabradahkeinstitusjovni-
gujmie.

Regijonaale koordineereme jïh laavenjos-
toe sektovri, reeremedaltesi jïh laanteraas-
taj gaskem leah daerpies noerhtene. Dïhte 
aaj skïemtjegåetiej nuepiem nænnoste 
ov-vaajteles heannadimmieh uvtedh jïh 
straadtjoeh töölledh. Fleksijbele struktuvre 
lea eevre daerpies juktie fleksijbele vaas-
tahtahkem åadtjodh. 

Skïemtjegåetieh leah stoerre riejriesvoe-
teorganisasjovnh. Healsoe Noerhte DHG 
dïedtem vaalta ektie goerkesem tsiehkien 
bïjre tseegkedh, bïevnesh juekedh, iktedi-
dh jïh akti vyöki barkedh healsoegïehtelim-
miejgujmie, tjïeltigujmie, staate-
haaltojigujmie, nasjonaale åejvieladtjiguj-
mie, Vaarjelimmine jïh jeatjah riejriesvoe-
teaktöörigujmie. 

– Fleksijbele struktuvre lea eevre daerpies juktie 
fleksijbele vaastatahkem åadtjodh

Juktie ahkedh bueriedimmiem jïh monnehke evtiedimmiem gorre-
didh sïjhtebe joekoen daejnie barkedh doh båetije njieljie jaepieh: 
• jïjtse riejriesvoeteorganisasjovnem  

veaksahkåbpoe darjodh 

• vieksiesvoetem riejriesvoetesvaalhte- 
sisnie guhkiebasse evtiedidh

• soejkesjem darjodh regijonaale  
pluahtastuvremasse barkijijstie  
daerpiesvoeten mietie 

• hoksedh hööptije riejriesvoetebarkoe lea 
meatan vaaltasovveme gïehtelimmie- 
stuvremasse 

• åvtehki dïedtem tjyölkehkåbpoe darjodh 
jïh tsåatskelesvoetem riejriesvoete- 
barkose lissiehtidh

• skïemtjegåetiejgujmie jïh jeatjah  
aktöörigujmie ektine riejriesvoeten 
sisnjelen regijovnesne ektie vaahra- jïh 
tsiehkiegoerkesem riejriesvoetesuer-
kesne tseegkedh 

• digitaale jearsoesvoetekultuvrem  
evtiedidh jïh barkoefaamoem  
IKT-suerkesne lissiehtidh 

• gaskenasjonaale laavenjostoem jïh  
sivijle-militæære laavenjostoem  
guhkiebasse evtiedidh 

Iktemierien gïehtelimmiestuvreme jïh  
ahkedh bueriedimmie – rööpses tråare 
Healsoe Noerhte DHG aktem hijven sjïeh-
tesjamme jaepiegievliem åtna rööpses trå-
arine regijonaale evtiedimmiesoejkesjistie, 
stillemetjaatsegijstie, busjedteste, byjjes 
dåarjedimmietjåanghkojste jïh jaapetje 
bïevnesinie. 

Healsoe Noerhte DHG:n strategije 2021-
2024 aaj bïhkedassh sïjse vaalta Nasjonaale 
healsoe- jïh skïemtjegåetiesoejkesjistie 
2020-2023, jïh lïereme covid-19- pande-
mijeste. Strategije edtja stuvrijinie årrodh 
akten ulmien vööste jïh veanhtadihks  
gïehtelimmiestuvremasse. 

Healsoe Noerhte DHG dïedtem åtna 
soejkesjidh, tjïrrehtidh, evalueeredh jïh 
staeriedidh gïehtelimmiem guktie dïenesji 
vijriedahke jïh sisvege leah ahkedh buerie-
dimmesne jïh laaki jïh mieriedimmiej 
mietie. Akte rööpses tråare mijjen stuvrije 
tjaatsegi, strategij jïh mijjen barkoen tjïrrh 
juktie hoksedh mijjieh libie ahkedh buerie-
dimmesne skïemtjijen buaratjommesasse, 
jïh mijjieh monnehke vierhkievierhtieh 
nuhtjebe juktie jïjtjemem evtiedidh. 

– Strategije edtja stuvrijinie årrodh akten ulmien vööste jïh  
veanhtadihks gïehtelimmiestuvremasse.

Figuvre 4. Healsoe Noerhten ellies stuvremeprosesse.  
Mijjieh soejkesjibie jïh stuvrebe ellieslaakan jïh guhkiebasse. 

Strategijen våaromedokumentasjovne
Laake sjïerehealsoedïenesjen bïjre 
https://lovdata.no/dokument/NL/lov/1999-07-02-61#KAPITTEL_1 

Laake healsoegïehtelimmiej bïjre
https://lovdata.no/dokument/NL/lov/2001-06-15-93?q=helseforetaksloven 

Laake skïemtjije- jïh utnijereaktaj bïjre
https://lovdata.no/dokument/NL/lov/1999-07-02-63?q=pasient 

Mieriedimmie stuvremen jïh kvaliteetebueriedimmien bïjre healsoe- jïh hoksedïenesjisnie
https://lovdata.no/dokument/SF/forskrift/2016-10-28-1250 

EN:n monnehkevoeteulmieh 
https://www.fn.no/om-fn/fns-baerekraftsmaal 

Nasjonaale healsoe- jïh skïemtjegåetiesoejkesje 2016 - 2019 
https://www.regjeringen.no/no/dokumenter/meld.-st.-11-20152016/id2462047/ 

Nasjonaale healsoe- jïh skïemtjegåetiesoejkesje 2020 - 2024 
https://www.regjeringen.no/no/dokumenter/nasjonal-helse--og-sykehusplan-2020-2023/
id2679013/

Nasjonaale eHealsoestrategije 
https://ehelse.no/strategi/nasjonal-e-helsestrategi-og-handlingsplan-2017-2022

Nasjonaale dahkoesoejkesje klinihkeles goerehtimmide 
https://www.regjeringen.no/contentassets/59ffc7b38a4f46fbb062aecae-
50e272d/207035_kliniske_studier_k6_b.pdf

Reerenassen klijmasoejkesje 
https://www.regjeringen.no/no/dokumenter/meld.-st.-13-20202021/id2827405/

I trygge hender 24/7 / Jearsoe gïeti sisnie 24 /7
https://pasientsikkerhetsprogrammet.no/

Sjïerehealsoedïenesjen reektehtse seabradahkedïedten åvteste 2019 
https://sykehusbygg.no/nyheter/spesialisthelsetjenestens-rapport-for-samfunnsan-
svar-2019

Sjïerehealsoedïenesjh saemien årroejidie 
https://helse-nord.no/nyheter/ny-nasjonal-handlingsplan-for-samiske-helsetjenester 

Regijonaale evtiedimmiesoejkesje 2035 (Healsoe Noerhte DHG): https://helse-nord.no/
helsefaglig/fagplaner-rapporter-og-utredninger/regional-utviklingsplan-2035 

Healsoe Noerhten strategije 2002 
 https://helse-nord.no/om-oss/hva-gjor-helse-nord-rhf/helse-nords-strategi 

Healsoe Noerhte DHG:n nænnoestimmieh 
https://www.regjeringen.no/no/tema/helse-og-omsorg/sykehus/styringsdokumenter1/
vedtekter-for-regionale-helseforetak/vedtekter-for-helse-nord-rhf/id461334/

– Teknologijen jïh e-healsoen gaavhtan almetjh jïh 
 healsoedïenesje lïhkebe sinsætnan båetieh.

